
Hau da: gure otoitzean arazoak aurkezten dogu-
zanean ez da, gero, Jainkoari dana konpondu 
daiala eskatzeko, gutariko bakotxa arazodunen 
ondoan egoten jakin daigula eskatzeko baino, 
eta hantxe emon daigula bizia. 
 
Bizia emoten dogu, senideok, begiak zabalduz 
inguruko arazoak ikusten doguzanean; hareen 
eragile sarritan geu garala autortzen dogunean; 
zuzengabekerien aurka aldarrikatzen dogunean; 
ihesi dabizanei atea zabaltzen deutsegunean; 
gure kontsumoa murrizten dogunean, eta birzi-
klapena bultzatzen dogunean… Orduan ez gara 
teoriazko Hirutasunean geratzen, haren antzera 
jokatuz misterioa bizitzaratzen dihardugu. Hauxe 
da Jesusengan sinistea; hauxe da salbamena. 

OTOITZA 
 
Nahitaezkoak doguz haserreak 
bakotxak bere erara uste dogulako 
eta ustea alkarren zerbitzura barik 
besteak azpian hartzeko darabilgulako. 
 
Ez da hau zugan ikusten doguna, Jesus, 
Espirituaren eraginaz, Aitaren esanetara zagozalako 
eta, horrela, bakotxa bere izantasunetik 
alkarregaz Jainko bakar agertzen zareelako. 
 
Ez dogu nahi besteak menperatzeko ahalmenik, 
besteak konbentzitzeko arrazoirik; 
gura doguna hauxe da, Jesus: 
munduari bizia emotera bialdu gaizuzala. 
 
 

† Bedeinka gaizala Jainko ahalguztidunak: Aitak 
eta Semeak eta Espiritu santuak. 
—Amen. 
 
† Goazen Jaunaren bakean. 
—Eskerrak Jainkoari.  
 
 
AMAIERA ABESTIA… 
 
ZERU-LURREN ERREGINA: aleluia!, aleluia! 
Biztu jaku Jesus Jauna: Aleluia! 

—Zuregandik sortu dana: Aleluia. 
Hilobitik biztu da-ta: Aleluia! 

Aintzarako 
Aintzaldu daigun hirutasun santua dogun Jainkoa 
bere alkartasunean eta bakantasunean geure al-
kartasuna eta komuninoa areagotzeko asmotan: 
 
Jauna, gure Jainkoa:  BEDEINKATUA ZU 
Zeru-lurren egile:  BEDEINKATUA ZU. 
Guztien Salbatzaile:  BEDEINKATUA ZU. 
Gure Jabe zara-ta:  BEDEINKATUA ZU. 
 

Jesus, Jainko-Semea: BEDEINKATUA ZU. 
Guregatik hil zara:  BEDEINKATUA ZU. 
Aitak biztu zaitu-ta: BEDEINKATUA ZU. 
Gure artean zagoz:  BEDEINKATUA ZU. 

 

Espiritu Santua:   BEDEINKATUA ZU. 
Bizien bizigarri:   BEDEINKATUA ZU. 
Poz-emoile bikaina:  BEDEINKATUA ZU. 
Negarretan pozgarri: BEDEINKATUA ZU. 
 
 
Egin daigun otoitz Jesus gure Jaunak egiten eban 
lez: horretarako salmoak erabiliz. Salmugileak 
lagunduko deusku Jainkoa goraltzearen poza 
hartzen. 

 
(otoitz hau jesarrita egin daiteke) 

Dn 3, 52. 53-54. 55-56 

suntsitzen diharduenek alde batera laga daien 
diru-gosea, eta sartu daitezan iraunkortasunaren 
bideetan, egin daigun otoitz. 
 
—Misterioak ospatzeko alkartzen garanok bizia 
emotera bialtzen gaitula atara daigun Jainkoari 
erregu egitetik, egin daigun otoitz. 
 

† Gure otoitzak Jesus Jaunak irakatsitakoan in-
dar hartu daian, esan daigun gogotsu, Jesusek 
berak irakatsitako otoitza: 
 

GURE AITA ZERUETAN ZARANA, 
SANTU IZAN BEDI ZURE IZENA, 
ETOR BEDI ZURE ERREINUA, 
EGIN BEDI ZURE NAHIA 
ZERUAN BEZELA LURREAN ERE. 
EMOIGUZU GAUR EGUN HONETAKO OGIA, 
PARKATU GURE ZORRAK 
GEUK ERE GURE ZORDUNEI 
PARKATZEN DEUTSEGUN EZKERO 
ETA EZ GU TENTALDIRA EROAN 
BAINA ATARA GAGIZUZ GATXETIK. 

 
(Gurejauna altara gainean jarri daiteke. Agurtu ondoren —
belauna okertuz edo burua makurtuz—, esan): 
 
—Jaungoikoaren Bildotsa, zeuk kentzen dozu 

munduko pekatua: ERRUKI, JAUNA. 
 
—Jaungoikoaren Bildotsa, zeuk kentzen dozu 

munduko pekatua: ERRUKI, JAUNA. 

Urteera liburutik   (Ur 34, 4b-6. 8-9) 
 
Egun hareetan, goizean goiz, harlosa biak harturik, Sinai men-
dira igon eban Moisesek, Jaunak agindu eutsanez. 
Orduan, Jauna hodeian jaitsi zan, eta Moisesegaz gelditu. Moi-
sesek Jaunaren izenari dei egin eutsan. Moisesen aurretik iga-
ro zan Jauna, honan oihu eginez: «Jauna, Jauna, Jainko bi-
hozbera eta errukitsua, hasarregaitza eta ondoguraz eta leial-
tasunez betea!» 
Bat-batean, lurreraino ahuspeztu zan Moises eta esan eban: 
«Jauna, gogoko banozu, zatoz, arren, gugaz! Herri hau buru-
gogorra da, bai; baina parkatu Zuk gure gaiztakeriak eta peka-
tuak, eta hartu gagizuz zeure ondaretzat». 

Jaunak esana 
 
 
Bigarren irakurgaiari 
 

Ze taldetan ez dagoz diferentziak, zatiketak eta, sarritan, 
ikusezinak? Baina zelan jokatu daike Jesusen jarraitzaile ba-
tek? Entzun Paulo apostoluaren gomendioak. 
 
 
San Paulo apostoluak Korintoarrei egindako bigarren eskuti-
tzetik   (2 Ko 13, 11-13) 
 
Senideok: Poztu zaiteze, ahalegindu oso-osoak izaten eta izan 
adorea; izan iritzi bereko eta bizi bakean. Eta maitasunaren 
eta bakearen Jainkoa zuekin izango da. 
Agurtu egizue alkar musu santuaz. Fededun guztiek agurtzen 
zaituee. 
Jesu Kristo gure Jaunaren grazia, Jainkoaren maitasuna eta 
Espiritu Santuaren batasuna izan bedi zuekin guztiokin. 
 

Jaunak esana 

† Aitaren eta Semearen eta Espiritu santuaren 
izenean. 
—Amen. 
 

Ondo etorri, senideok, Hirutasun Santuaren Li-
turgia ospatzera. Jesu Kristogan agertzen jakun 
Jainkoa ezagutzen lagunduko deusku eta, behar 
bada, haretaz daukagun irudipenak aldatzen, 
garbitzen edo barriztatzen. Izan daitela guretzat 
Jainkoa Jesu Kristorentzat dan langoa. Abiatu 
gaitezan alaitasunez. 
 

Sarrera-abestia 
 

Zein gozo ta eder dan 
anaiok alkartu 
eta danok batera 
Jainkoa goratu. 

1 Gora bihotzak eta guztiok egin kantu 
Jainkoak bere eskuz salbatuko gaitu. 
2 Zabal gogoak Jaunaren hitza entzuteko 
bere nahia jakinik zuzen ibilteko. 

 
Damu-otoitza 
† Autortu daigun sarri jokatzen dogula Jainkoa 
baino hobeak eta errukitsuagoak bagina lez, ino-
ren alde otoitz egiten dogunean… 
 
—Jesus Jauna, mundua epaitzera barik ha salba-
tzera bialdua, erruki, Jauna. 
 
—Jesus Jauna, Munduaren alde zeure bizia emo-
ten dozuna, Kristo, erruki. 
 
—Jesus Jauna, gure bizia emotera bialtzen gaitu-
zuna, erruki, Jauna. 

Iruzkina 
 
 
Senideok: zelan irudikatzen dau gutariko bako-
txak Jainkoa? gaurko Liturgiak Jainkoa hirutasu-
nean irudikatzen dau, eta Aita, Semea eta Espiri-
tu santuaz egiten deusku hitz, bakotxari bere 
nortasuna eta eginkizuna emonez, baina bakar 
bat eta bera dala esanez. 
 
Hain garrantzizko ete da, senideok, Jainkoa ze-
lan irudikatzen dogun jakitea? Zer esanik ere ez!, 
irudikatzeak bakotxaren bizipenetik egiten dira-
ta; eta zelan irudikatzen dogun jakiteak norbere 
buruaren ezaupidea emoten deusku-ta. 
 
Hauxe da Jesusek ebanjelioan emoten deuskun 
Jainkoaren irudikapena. Harek Semea emon deu-
tso munduari (hau da: Jainkoa munduan sartuta 
dago) ez hau hondatzeko edo gaitzesteko, hau 
salbatzeko baino. Eta salbatuko dau, bere bizia 
emonda. 
 
Zintzoak izatea bilatzen badogu, ba, senideok, 
Hirutasun santuaren egun honetan emoten jakun 
Jainkoaren irudikapenaz, aztertu daigun ze iru-
dikapen dogun: ea arazo guziak konpontzera bi-
altzen dogun, ala guztietara neu bialtzen nauan 
Jainkoa dan nirea/gurea. 

R/.    Aintza eta gorespen Zuri gizaldietan 
 

Bedeinkatua zu, Jauna, gure arbasoen Jainkoa, 
goratua gizaldien gizaldietan! 
 
Bedeinkatua zu, santu eta ospatzu zarana, 
goretsia eta goratua gizaldien gizaldietan! 
 
Bedeinkatua zu,  
tenpluan zeure ospea agertzen dozuna, 
goratua gizaldien gizaldietan! 
 
Bedeinkatua zu, kerubinen gainean jesarririk, 
leizeak arakatzen dozuzana,  
goratua gizaldien gizaldietan! 
 
Bedeinkatua zu,  
errege-tronuan jesarrita zagozana, 
goratua gizaldien gizaldietan! 
 
Bedeinkatua zu, zeru-sabaian, 
goratua gizaldien gizaldietan! 

 
 

HITZAREN LITURGIA 
 

Lehenengo Irakurgaiari Oharra 
 

Azaleko irakurketatik sakonekora joten ez badogu Jainkoa-
gazko irudikatze ezin txarragoa atarako dogu irakurgai hone-
tan emoten jakunetik. Otoizgiroan entzun daigun, ba. 

—Jaungoikoaren Bildotsa, zeuk kentzen dozu 
munduko pekatua: EMOIGUZU BAKEA. 

 
(Hostia bat eliztarrei erakutsiz, esan:) 

 
—Hona hemen Jaungoikoaren Bildotsa, hona 

munduko pekatua kentzen dauana: zoriontsu-
ak Jaunaren mahaira deituak. 

 
* Jauna, ni ez naz inor zu nire etxean sartzeko, 

baina esaizu hitz bat eta osatuko naz. 
 
Jaunartzerako abestia 

 
 
1. Zu zaitugu Artzain ona, 
bizia emon deuskuzu; 
zure hitzak bihotzean 
hazi barri ereiten du. 

2. Maite dituzu guztiak, 
deitzera zatoz zu, Jauna; 
batasunaren bidetik 
maitasunak deitzen gaitu. 

 

3. Bateoan damoskuzu 
betiko gaztetasuna. 
Emon poza_iragarteko 
Jainkoaren Barri Ona. 

 
(Gurejauna gorde ondoren, isilunetxo bat egin daiteke, eta 
oharrak eginez —balegoz— otoitza esanez amaitu). 

Ebanjelioa 
Jasaten doguzan hondamendiak Jainkoaren iza-
kerea jarten dabe zalantzan ala geure makalta-
suna dabe iragarten? Bilatu daigun erantzuna 
ebanjelioan. Egin deiogun harrerea Aleluia abes-
tuz, zutunik. 
 

 
 
Jesu Kristoren Ebanjelioa San Joanen liburutik   
(Jn 3, 16-18) 
 

Aldi haretan, Jesusek esan eutsan Nikodemori: 
Hain maite izan eban Jainkoak mundua, bere 
Seme bakarra emon eutsan, Haregan sinesten 
dauanik inor galdu ez daiten, betiko bizia izan 
dagian baino. 
Jainkoak ez eban bere Semea mundura bialdu 
mundua kondenatzera, haren bitartez mundua 
salbatzera baino. Haregan sinesten dauana ez 
dago kondenatua; sinesten ez dauana, barriz, 
kondenatua dago jadanik, Jainkoaren Seme ba-
karraren izenean sinestu ez daualako». 

Jaunak esana 
 

(Ondoren DIRU-BATZEA, egin daiteke) 

Oharra 
Bada konpromiso bat gure beharrizanei erantzu-
tea, eta gure inguruko behartsuei laguntzea. Ho-
rren ezaugarri dogu orain egiten dogun diru-
batzea: behartsuaren ondoan gagozela adieraz-
ten dogu. Hau Jesusengandik beragandik ikasi 
dogu. 
 
ESKARIAK 
 
† Alkartasun eta Batasun dan Jainkoari aurkeztu 
deioguzan gure zatiketak, gehiegikeriak eta be-
harrizanak, komunino eragile egin gaizan berak 
gure inguruetan: 
 

 
 
—Elizearen alde: anatemak alde batera itziz, al-
kar onartzea eta alkarri laguntzea bultzatu dai-
zan, egin daigun otoitz. 
 
—Zatituta aurkitzen diran familien alde: bako-
txak berea ezarri gura izatetik bestearena entzu-
tera, ulertzera eta gauzatzera aldatu daitezan, 
egin daigun otoitz. 
 
—Aurrerapen edo progresoaren izenean izadia 


